
BRÉF TIL BÆNDA 

Á VESTURLANDI

Útg.: Búnaðarsamtök Vesturlands, Hvanneyri,  311 Borgarnes, s: 437-1215, netfang: buvest@vesturland.is  

Veffang: www.vesturland.is/buvest   Ábyrgðarm:  Eiríkur Blöndal ebl@bondi.is
12. bréf, 2003.

Jólakveðja

Við óskum bændum og búaliði á þjónustusvæði okkar  gleðilegra jóla og farsældar á komandi ári.  Þökkum samstarfið á árinu sem er að líða.  Þökkum sérstaklega þeim fjölmörgu  sem heimsóttu okkur, á nýju skrifstofuna á Hvanneyri, á opnum degi í nóvember sl.

Bestu jólakveðjur til ykkar allra,

stjórn og starfsfólk Búnaðarsamtaka Vesturlands

Skrifstofa BV verður lokuð um hátíðarnar

Dagana 29. des., 30. des. og 31. des. verður skrifstofa BV lokuð. 

 Við opnum aftur föstudaginn 2. janúar 2004. 

Niðurstöður heysýna sumarið 2003

Komnar eru niðurstöður 218 heysýna af Vesturlandi, svæði Búnaðarsamtaka Vesturlands sem spannar frá Hvalfjarðarbotni og vestur um Vestfirði.  Niðurstöðurnar sýna að orka og meltanleiki er heldur slakari nú en síðastliðin ár.  Heildarpróteininnihald er hærra nú en í fyrra en nýtanlegt prótein (AAT) er heldur lægra og PBV ögn hærra en í fyrra.  Kalsíuminnihald heyjanna er hærra nú en í fyrra og má þar líklega leita skýringa í því að greiddur er styrkur út á kölkun túna.  Fosfór, magnesíum og natríum er svipað og í fyrra en kalí innihald aðeins hærra.  Þurrefnisprósenta er töluvert lægri en í fyrra, enda var sumarið í sumar ekki gott til að þurrka hey.  Almennt má segja að hey sem náðust fyrir 20. júní eru mjög góð en hey sem tekin voru um og eftir “bestu helgi sumarsins” 28.-30. júní hafa fallið mikið í meltanleika, orku og próteini.  Háin er nokkuð misjöfn, fer mikið eftir því hvenær hún er slegin, há slegin um miðjan júlí er mjög góð en fellur svo ört og há sem tekin er seint í ágúst er mjög slök.

Niðurstöður heysýna sumarið 2003, öll sýni.

Meltanleiki
FEm
Prótein
AAT

69,24
0,79
161
72
35
3,9
3,3
2,3
17
1,9
54

Sauðfjársæðingar 2003 – skil á skýrslum

Nú er sauðfjársæðingum lokið hjá Sauðfjársæðingastöð Vesturlands.  Notkun hefur ekki verið 

tekin saman en reikningar verða sendir út strax eftir áramót.  

Áríðandi er að menn skili inn sæðingaskýrslum sem fyrst.

Hrossaræktarskýrslur

Til að folöld eigi möguleika á A vottun þarf að skila skýrslunum inn fyrir áramót auk fyljunarvottorða og stóðhestaskýrslna.  Það nægir að póstleggja skýrslurnar fyrir áramót þar sem póststimpill gildir.

Forðagæsluskýrslur

Nú eru liðnir þeir frestir sem gefnir voru vegna skila á forðagæsluskýrslum haustið 2003.  Búfjáreigendur fengu sendar skýrslur frá Bændasamtökum Íslands í lok október. Búnaðarsamtök Vesturlands sinna búfjáreftirliti fyrir Mýra- og Borgarfjarðarsýslu og  Snæfellsnes- og Hnappadalssýslu. 
 Búfjáreigendur hafa verið duglegir að notfæra  sér þann möguleika að skila skýrslunni í rafrænu formi en á  heimasíðu Bændasamtaka Íslands www.bondi.is eru allar upplýsingar um forðagæsluna.

Skil á fjárbókum haustið 2003

Vinsamlega  skilið fjárbókum sem fyrst.  Skil hafa ekki verið nægjanlega góð á Vesturlandi og nú er tækifæri til að bæta úr því.  

Afkvæmarannsóknir í sauðfé

Skil á niðurstöðum á afkvæmarannsóknum eru seint á ferðinni.  Bændur eru hvattir til að bæta úr því sem fyrst á nýju ári.

